
[B1r] Mon soulas et toute joye.

La Dame
Chevalier, mon cueur si larmoye
Quant vous entendz ainsi parler.
Ne pensez point à vous galler
Envers moy, puis vous en mocquer;
Se vostre amour veulx colloquer
En mon cueur pour vostre plaisir,
Je vous prie que desplaisir
Ne m’en advienne aucunement,
Car je vous jure bon serment
Et le sacrement de baptesme,
Autant vous aime que moy mesme:
Long temps a que vous ay donné
Tout mon cueur et habandonné,
Mais je ne m’osoye descouvrir
À vous, de paour d’encourir
À la vostre indignation.
J’ay de vous grand compassion
Car en amour a doulce vie,
Plaisir, deduyt et courtoysie,
Et toute doulceur sans mentir,
Fors quant se vient au departir.
Toutes les foys qu’i m’en souvient

Grand desplaisance au cueur me vient,

